
Balɗe ɗiɗi ɓaawo ma'ajum, koobgal waɗii si'ire Kaana
nder lesdi Gaaliili. Inna Yeesu e toon. Yeesu e 
almaajiri'en muuɗum boo ma'atinaama koobgal ngaal. 



Nde *ndiyam innaboojam maɓɓe re'i, inna Yeesu vi’i
mo : — Ɓe ngalaa ndiyam innaboojam. Inna ma'ako vi'i
huwooɓe : — Ko o vi'i on fuu, mbaɗee ɗum. 



Yeesu vi'i ɓe : — Kebbinee ɗen ɗoon
karfiije ndiyam. Ɓe kebbini ɗe ndiyam faa
ɗe keevi tep. O vi'i ɓe : — Jo'oni nokkee
njaharanee ɗam mawɗo koobgal. Ndeen
ɓe nokki ɗam, ɓe njaharani mo. 



Nde mawɗo oon vooɓi ndiyam ngaylitaaɗam
innaboojam, o anndaa to ɗam nokkoyaa. (Ammaa
huwooɓe nyeɗoyɓe ndiyam
ɗaam e anndi). O noddi
kooviiɗo, o vi'i ɗum : 
— Koo moye no aartey
yarnugo yimɓe
innaboojam ɓurɗam
velgo. To yimɓe
njarii ɗuuɗɗum, 
ndeen o hokka ɓe
ɗam velaa. 
Ammaa aan, 
a resii
ɓurɗam
velgo faa jo'oni. 



Kanjum woni alaama kaayniiɗum aranum ɗum Yeesu
huwi. O huwii ɗum si'ire Kaana nder
lesdi Gaaliili. Noon o holliri
teddungal ma'ako. 
Almaajiri'en ma'ako
boo ngoonɗini mo. 



Yeesu yahi wuro Biiturus, o tawi esoo
Biiturus debbo e waalii no jontaaɗo. 



Yeesu meemi junngo ma'ako. Ɗoon e ɗoon yontere
ndeen yoofi mo, o ummii o veerni ɓe. 



Futuro, ɓaawo mutki naange, yimɓe ngaddani Yeesu
nyawɓe, e woonɓe *ginnaaji ɗuuɗɓe. Sey yimɓe si'ire
fuu kawriti e dammugal
wuro ngoon. 



Yeesu yamɗitini nyawɓe ɗuuɗɓe ɓe nyawuuji
feere-feere. Kadimaa o tuufi ginnaaji ɗuuɗɗi, o 
wooraay ɗi, ɗi mbolvi, gam eɗi anndi o moye. 



Yimɓe ɓeen fuu e ndaara meemgo mo, gam baawɗe e 
mburtoo nder ma'ako ɗe njamɗitina ɓe ɓe fuu. 



Sey woɓɓe ngari, ngaddani mo goɗɗo buusaaɗo, 
worɓe nayo e ndoondii mo. 



Ammaa ɓe keɓaay nattingo mo to 
Yeesu woni, gam yimɓe ɗuuɗii. Sey ɓe
ƴeenti dow suudu nduun, ɓe
njuli ndu deydey to Yeesu
woni, ɓe njippiniri mo
yulannde ndeen
dow be'itum
ma'ako. 



Nde Yeesu yi'i goonɗinki maɓɓe, o vi'i buusaaɗo oon : 
— Higoo, hakkeeji maaɗa
nja'afaama. — Emi vi’i
maa : « Umma hooy
be'itum maaɗa hoot. » 



Yeesu natti akali ndiyam, almaajiri'en ma'ako tokki mo. 
Sey iyoonde e henndu semmbiɗndu
ummii dow maayo manngo, 
faa ɓoggi ndiyam mbaɗi ga 
falkitgo e semmbee e 
natta nder akali kiin. 
Yeesu boo e ɗaani. 



O toontii ɓe, o vi'i : — Gam ɗume kultorton, onon
famɗa goonɗinki'en ? Ndeen o ummii, o falmani
henndu e ɓoggi ndiyam. Sey koo ɗume fuu de''iti ! 
Ɗum haaynii almaajiri'en ɓeen, ɓe mbi’i : 
— O'o ɗum iri moye neɗɗo, 
mo faa e henndu e maayo
ɗowtantoo ɗum ? 



40 60

Gam Allah yiɗii duuniyaaru korey, faa
o hokkii Ɓiyiiko bajjo, gam goonɗinɗo

mo fuu to' halku, ammaa heɓa
yonki ɗum faa abadaa.



Roomankoo'en 3:23 
gam ɓe fuu ɓe mbaɗii hakke, ɓe potaay

heɓgo teddungal Allah.

Roomankoo'en 6:23 
To goonga kam, biya hakke ɗum maayde, ammaa Allah 

saahanake en yonki ɗum faa abadaa nder kawtal e Yeesu
*Almasiifu Jawmiraawo meeɗen.

Ibraaninkoo'en 9:27 
Neɗɗo fuu no maayey nde wo'ore, ɓaawo ma'ajum

Allah sernana mo.



Efesu'en 2:8,9 
Daahir kisndam mooɗon e darii dow yiɗde Allah tan, naa
ɗum kuugal mooɗon, ɗum caahu ma'ako ngu njaɓruɗon e 
goonɗinki. Ɗam ivaay e kuuɗe mooɗon, gam to' koo go'oto

mantoro hoore muuɗum.

Roomankoo'en 10:9,10 
Gam to a vi'ii e honnduko maaɗa : Yeesu no Jawmiraawo, 

to a goonɗinii e ɓernde maaɗa Allah ummitinii mo nder
maayde, a hisey. Gam e ɓernde neɗɗo goonɗinirta, 

Allah laatina mo aadaliijo, e honnduko boo 
neɗɗo saaydinirta, Allah hisna mo.



Yahayya 3:16,17 
Gam Allah yiɗii duuniyaaru korey, faa o hokkii Ɓiyiiko bajjo, 
gam goonɗinɗo mo fuu to' halku, ammaa heɓa yonki ɗum

faa abadaa. Allah liloyaay Ɓiyum nder duuniyaaru gam 
sernango ndu, ammaa o liloyii mo gam o hisnira ndu gada 

e ma'ako.

1 Yahayya 5:11-13 
Raa caaydaaku nguun : Allah hokkii en yonki ɗum faa
abadaa, yonki ɗuum o hokkirii en ɗum gada e Ɓiyiiko. 
Gonduɗo e Ɓiɗɗo Allah fuu e woodi yonki ɗuum. Mo 

waldaa e ma'ako boo, walaa yonki ɗuum. Mi vinndanii on 
ɗum, onon goonɗinɓe *Ɓiɗɗo Allah, gam tabbitinon on 

ngoodi yonki ɗum faa abadaa. 

